
ММК фондунун 2023 жылы маалыматтык-түшүндүрүү иштери 

 Мамлекеттик кепилдиктер программасы, жеңилдетилген дары-дармек 

менен камсыз кылуу боюнча медициналык жардам алууда алардын укуктары 

жөнүндө калктын маалымдуулугун жогорулатуу үчүн, ММК полиси жана 

саламаттык сактоо жана медициналык камсыздандыруунун башка актуалдуу 

маселелери боюнча ММК фонду жана анын аймактык башкармалыктары 

тарабынан 2023-жылга карата коомчулук менен бардыгы болуп 1189, анын 

ичинде калк менен 595, медициналык кызматкерлер менен 563, бей өкмөт  

уюмдар/айылдык ден соолук комитеттери менен 31 жолугушуулар 

уюштурулган жана өткөрүлгөн. Республикалык жана жергиликтүү 

телекөрсөтүүлөрдө – 142, радиодо – 54, басма сөздө – 63 чыгып сүйлөөлөр 

болду. 

 Отчеттук мезгилдин ичинде Нарын, Талас жана Чүй облустарынын 

телекөрсөтүүлөрүндө "ММК полиси жөнүндө", "Амбулаториялык деңгээлде 

жеңилдетилген дары-дармек менен камсыздоо" видеороликтери көрсөтүлүп, 

бардыгы болуп 5000ден ашуун берүүлөр жүргүзүлдү. 

 ММК Полиси тууралуу маалымат жана ролик Ысык-Көл областынын 

ТВ жана радиосунан берилди. Отчеттук мезгил ичинде, тиешелүүлүгүнө 

жараша 200 жана 331 берүүлөр болду. 

 ММК фонду тарабынан Төрага А.К. Муканов 2023-жылдын                        

10-апрелинде күчүнө кирген "Кыргыз Республикасында жарандарды 

медициналык камсыздандыруу жөнүндө"  Кыргыз Республикасынын 

Мыйзамына өзгөртүүлөр киргизилгендигине байланыштуу республиканын 

бардык региондору боюнча маалыматтык кампания өткөрүлдү. Маалыматтык 

кампания мыйзамдуу медициналык камсыздандыруу жана анын 

артыкчылыктары жөнүндө калктын маалымдуулугун жогорулатууга 

багытталган. Президенттин Ысык-Көл, Нарын, Жалал-Абад жана Чүй 

облустарындагы ыйгарым укуктуу өкүлчүлүктөрүнүн орун басарларынын, 

Талас облусунун ыйгарым укуктуу өкүлчүлүгүнүн аппаратынын 

жетекчисинин, Ош облусунун Кара-Суу районунун, Баткен облусунун                 

Кызыл-Кыя шаарынын жана Бишкек шаарынын жергиликтүү өз алдынча 

башкаруусунун өкүлдөрүнүн, медицина кызматкерлеринин, мамлекеттик 

жана муниципалдык кызматкерлердин, укук коргоо органдарынын 

кызматкерлеринин катышуусу менен жолугушуулар өткөрүлдү. Бул иш-

чаралар жалпыга маалымдоо каражаттарында кеңири чагылдырылып, 

жолугушууларга да чакырылган. Ушундай эле түшүндүрүү иш-чаралар ММК 

фондунун жана анын аймактык башкармалыктарынын кызматкерлери 



тарабынан республиканын ЖОЖларында окуп жаткан чет өлкөлүк студенттер 

менен жүргүзүлөт.  

 2023-жылдын сентябрь айында ММК фондунун кызматкерлери 

тарабынан Бишкек шаары жана республиканын бардык облустары боюнча, 

анын ичинде камсыздандырылган жарандардын артыкчылыктары жана ММК 

полиси жөнүндө базарлардын сатуучулары менен "Камсыздандырылган болуу 

пайдалуу" жана "Ден соолукка кам көрүү" деген ураандар менен акциялар 

өткөрүлдү. Мындан тышкары, акция учурунда жарандардын кан басымы 

өлчөндү. 

 Жарандарды медициналык-санитардык жардам менен камсыз кылуу 

боюнча жаңыланган Мамлекеттик кепилдиктер программасынын чыгышына 

байланыштуу 2023-жылдын октябрынан тартып ММК фонду жана анын 

аймактык башкармалыктары тарабынан калк, медициналык кызматкерлер 

арасында медициналык кызмат алуудагы жарандардын укуктары боюнча 

маалыматтык кампания өткөрүлдү. Төраганын биринчи орун басары                

К.Т. Оскомбаева Президенттин Нарын, Талас, Ысык-Көл, Жалал-Абад, Чүй, 

Ош облустарындагы жана Ош шаарындагы ыйгарым укуктуу 

өкүлчүлүктөрүнүн орун басарларынын, ошондой эле жергиликтүү өз алдынча 

башкаруунун (ЖӨБ) жана муниципалдык аймактык башкармалыктардын 

(МАБ) өкүлдөрүнүн катышуусу менен ушундай жолугушууларды өткөрдү. 

 Facebook тышкары социальных расмий социалдык медиа аккаунттары 

дагы бар – Instagram (https://www.instagram.com/foms_kg/) жана Telegram-

каналда (https://web.telegram.org/k/).   

 Жалпысынан 2023-жылдын январь-декабрь айларында 77 пресс-релиз, 

147 видео-релиз, 249 жаңылык материалы даярдалып, социалдык тармактарга 

жарыяланган. ММК фонду менен келишим боюнча иштеген саламаттык 

сактоо уюмдарында, ошондой эле жергиликтүү өз алдынча башкаруу 

органдарынын маалымат такталарында 113 номери боюнча ММК Фондунун 

шыр байланыш телефонуна кайрылуу тууралуу маалымат жазылган плакаттар 

илинген. 

  

 

 


